
ILLUSTRIS* ET REVERENDIS™

D. D. Andreae Bathorio, S. R. E. Cardinali Amplissimo, Stephant, Sevenissimi Poloniae Regis Nepoti.

uperioribus diebus (Andrea Bathori Cardinalis Amplissime] cum ad te Musicae disciplinae, in qua
Ssin minus felici eventu, at multo cum studio totam aetatem consumpsi, lucubrationes quasdam
attulissem, tanta mihi humanitatis tuae se lux aperuit, ut facile perspicere potuerim tibi illas minime
injucundas fuisse. Est sane Regium, cum summa in primis, et praeclarissima quaeque admirari, tum
minora, si quam modo laudem mereri videantur non despicere. Musicen vero, quam veteres divinum
inventum esse dixerunt, quis non honestam. atque ingenuam, et in laudandarum artium numero esse
confitetur? Itaque. et maximos olim Reges, et Romanos rerum dominos inter convivia fidicines, ac
cantores adhibere solitos accepimus, et sapientissimus Rex David, cum nos saepius ad Divinum numen
canore laudandum invitat, tum ipse Psalterio ad eum usum elaborato, egregie est modulatus. Nil
igitur mirum, si tu juvenis Regali familia oriundus, et si gravissimis negotiis distentus, quae tibi partim
domestica nobilitas, partim dignitas Cardinalatus imponit, a Musicorum tamen concentuum suavitate,
suo tempore non abhorres, “iisque praecipue cantibus delectaris, gquibus Dei Opt. Max. caelitumque
cum eo beatam vitam agentium praeconia celebrantur. Cujus generis, cum ego libellum novissime
pertexuissem, eumgue in lucem proferre cogitarem, fecit perspecta semel benignitas tua, ut magnae
mili felicitatis loco ducerem te hoc tempore Romae repertum, cujus Amplissimo nomini meos hos
qualescumque labores inscribere ac. dedicare possem. Quare abs te etiam atque etiam peto, ut hominis
tui studiosissimi munusculnm hilari fronte accipias, cumque jam reditum in patriam pares, meae hoc
tecum deferas observantiae monumentum, tibique pro certo persuadeas ubicunque terrarum  fueris,
gloriosissimae Bathoriae gentis Majestatis, ita me deditum semper atque addictum fore, ut nihil sim
unquam rerum humanarum libentius, quam tuas, ac bello juxta paceque clarissimi Regis Stephani

patrui tui laudes decantaturus. Vale.

Amplitudinis tuae studiosissimus

JOANNES PETRUS ALOYSIUS PRAENESTINUS.



. Laetus Hyperboream .

O patruo pariterque

, Paucitas dierum meorum

Manus tuae Domine

. Tempus est, ut revertar.

Nisi ego abiero

. Domine sccunﬁm actum meum
. Ave Trinitatis sanctuarium

. Parce mihi Domine,

Peceavi, peccavi .

. Orietur stella .
. Aegipte noli flere
. Ardens est cor meum,

. Sic deus dilexit mundum .

